ТҮҮХ ӨГҮҮЛЭХ (STORYTELLING) ЗААВАР
Хандивлагчдын санхүүжүүлсэн төслүүд сайн үр дүнг үзүүлэх нь чухал. Энэхүү зорилгод хүрэх нэг арга бол [БАЙГУУЛЛАГА]-ийн хэрэгжүүлж буй ажил нь жирийн хүмүүсийн амьдралыг эерэг, тогтвортой байдлаар хэрхэн өөрчилж байгаа тухай сонирхол татсан түүхийг цуглуулж, түгээх явдал юм. Эдгээр удирдамжийг холбогдох техникийн мэдээлэл болон хүмүүсийн сонирхлыг татах элементүүдийн аль алиныг нь шингээсэн байдлаар түүх цуглуулахад төслийг удирдаж буй ажилтнуудад туслах зорилгоор эмхэтгэсэн болно.
1. Хүмүүсийн сонирхлыг татсан түүх гэж юу вэ?
Энэ нь байгууллагын арга хэмжээний нөлөөгөөр амьдрал нь эергээр өөрчлөгдсөн тодорхой нэг хүнийг эсвэл хүмүүсийг сонирхолтой байдлаар онцлон харуулсан түүх юм. Уулзалт, зөвлөгөөн, нээлт, тайлан, төлөвлөгөө, амлалт, хүсэл эрмэлзэл гэх мэт зүйлс нь дангаараа хүний сонирхлыг татахуйц түүхийг бүтээдэггүй. Сургалт явуулснаар эерэг үр дүнд хүрсэн тохиолдолд л түүнийг амжилтын түүх болгох боломжтой. 
2. Ямар техникийн мэдээлэл шаардлагатай вэ?

Энэ нь суурь нөхцөл байдлыг харуулдаг бөгөөд түүхийн бодит баримт мэдээлэл, хэн, юу, хаана, хэзээ, яаж гэдгийг мөн хамгийн чухал нь яагаад гэсэн сэтгүүлзүйн үндсэн асуултуудад хариулт өгдөг. Үүнд хэт мэргэжлийн үг хэллэг, нэр томьёо ашиглах зохимжгүй.
• Ямар төсөл вэ? (Шударга ёсыг тогтоох, уур амьсгалын өөрчлөлтийн нөлөөг бууруулах гэх мэт)

• Яагаад энэ төслийг хэрэгжүүлж байна вэ? (Улс төрийн салбарт эмэгтэйчүүдийн оролцоог нэмэгдүүлэх г.м)

• Төсөл хаана хэрэгжиж байна? (Улс, мөн хот, орон нутаг, цөл, ой г.м)

• Төслөөс хэн үр шим шим хүртэх вэ? (Эмэгтэйчүүд, хүүхдүүд, өмнө нь зэвсэгт мөргөлдөөнд оролцож байсан хүмүүс, дотоод дүрвэгсдийн тоо г.м) Мөн хамтрагч талууд хэн бэ? (Хандивлагчид, засгийн газрын түншүүд, ТББ, НҮБ-ын агентлагууд, хувийн хэвшил г.м)

• Төсөл хэрхэн хэрэгжиж байна вэ? (Сургуулийг сэргээн засварлах, тоноглох г.м)

• Төсөл хэзээ хэрэгжиж эхэлсэн бэ?

• Төсөл дуусмагц бие даах чадварыг хөгжүүлэх ямар зохицуулалтууд хийгдсэн бэ?

Эдгээр мэдээллийг тодорхойлсны дараа бид түүхийн хүмүүсийн сонирхлыг татах өнцгийг гаргаж ирнэ.
3. Түүхийн өгүүлэмж ямар байх вэ?

Дээр дурдсанчлан, түүх нь үндсэндээ [БАЙГУУЛЛАГА]-ийн хэрэгжүүлсэн ажил хүмүүсийн амьдралыг хэрхэн өөрчилсөн тухай юм. Та төслийн үр нөлөөг илэрхийлж чадах хүнийг сонгож, тэдний туршлагыг түүх болгон бичнэ гэсэн үг. Төслийн арга хэмжээ хэрэгжихээс өмнө тухайн хүний амьдрал ямар байсан, түүнээс хойш хэрхэн өөрчлөгдсөн талаар дэлгэрүүлэн тайлбарлаж ярьж чадах насанд хүрсэн хүнийг түүнээс (насанд хүрээгүй бол асран хамгаалагчаас нь) зөвшөөрөл авч сонгоно. Түүнчлэн төслөөс үр шим хүртэгчийн бие даах чадварыг хэрхэн дэмжсэнийг харуулах нь чухал. Энэ бол амжилтын түүхийн үндэс юм.
Түүх бичихдээ анхаарах гол зүйлүүд:

1. Төрийн бус байгууллагын үг хэллэгийг бус энгийн үг хэллэг ашиглах.

2. Суурь баримт мэдээллийг баталгаажуулах – Баримт мэдээлэлтэй ба хүний ​​сонирхол татахуйц түүх.

3. Ярилцлага өгч буй хүний нэр, нас (хэрэв асуухад зохимжтой бол) болон бусад холбоотой мэдээлэл (хүүхдийн тоо, албан тушаал (хэрэв байгаа бол), одоогийн ажил, өмнөх ажил г.м) -ийг авах. 

4. Түүхийн үнэн бодит байдлыг нэмэгдүүлдэг учраас үр шим хүртэгчийн хэлсэн үгийн эшлэлийг шигтгээ болгон оруулах. 

5. Тоо  баримт (тусламж авсан хүмүүсийн тоо, бичил санхүүжилтийн хэмжээ г.м) оруулах.

6. Дурдах ёстой хүмүүсийг дурдах- түншүүдээ дурдах.

7. Зураг авах.

8. Эцэст нь өөрийгөө уншигчийн оронд тавьж үзээрэй. Та энэ түүхийг уншихыг хүсэх болов уу?

